
árlega eptirrit af reikningum hans; svo ber og að skýra landshöfðingja frá sjerhverri 

breytingu, er kynni að verða á samþykkt sjóðsins, og frá því, ef skipti verða á stofn- 
endum hans samkvæmt 3. og 4 gr. samþykktarinnar. 

Þetta gefst yður til vitundar til þóknanlegrar leiðbeiningar. 

Brjef landshöfðingja til amtmannsins yfir norður- og austuramtinu um hvort 
útflutningsgjald beri að heimta af fiski hafna á milli hjer á landi. — Með þóknan- 
legu brjefi, dags. 30. apríl þ. á., hafið þjer, herra amtmaður, sent hingað erindi, þar 
sem P. V. Davidsen, verzlunarstjóri á Vopnafirði, spyrzt fyrir um, hvort sjer beri að 
greiða útflutningsgjald af hörðum fiski, sem pantaður hafi verið hjá sjer úr Húnavatns- 
sýslu og sem hann ætli að senda þangað með strandferðaskipinu á yfirstandandi ári, 
með því að hann viti ekki nema sá, sem við fiskinum á að taka, kunni að ætla hann 

til útflutnings, og hafið þjer beiðzt leiðbeiningar um, hvernig svara eigi þessari fyrir- 
spurn. 

Útaf þessu vil jeg gefa yður til vitundar, sjálfum yður til leiðbeiningar og til 

frekari birtingar, að þar sem 3. grein í lögum 4. nóvember 1881, um útflutningsgjald 

af fiski, lýsi o. fl., mælir svo fyrir, að gjaldið skuli borgað, áður en skip það, sem í hlut 
á, er afgreitt frá þeirri höfn, sem það leggur á stað frá, hvort heldur til annara veiði- 
staða hjer, eða fer burt frá landi, þá verður að skilja þessa ákvörðun, eins og líka er 

skýrt tekið fram í ráðherrabr. 17. júlí 1882, þannig, að útflutningsgjaldið skuli því að 

eins greiða, að fiskur sá o. fl, sem látinn er á skipið, sje þá ætlaður til útflutnings, 
en að ekki verði heimtað gjald af fiski, sem sendur er hafna á milli innanlands og ekki 

er ætlaður til útflutnings, þá er hann er látinn í skipið, þó svo kunni að fara, að sá, 
sem fiskurinn er sendur, síðar flytji hann út, enda er það lögreglustjórans þar á staðn- 

um, sem viðtakandi er, að hafa eptirlit með því. Jeg verð þannig að álíta, að ef sá, 
sem sendir á stað með skipi tollskyldan fiskiafla til annarar hafnar hjer á landi, gefur 

vottorð upp á æru og samvizku um, að fiskiaflinn sje ekki af honum ætlaður til útflutn- 
ings, og hleðsluskjölin bera ekki annað með sjer, en að fiskiaflinn eigi að flytjast í land 
á þeirri höfn, sem hann er sendur á, þá sje ekki næg heimild til að krefjast útflutn- 
ingsgjalds af slíkum fiskiafla. 

Brjef landshöfðingja til amtmannsins yfir norður- og austuramtinu um láns- 
viðbót til að fullgjöra alþýðuskólahás. — Samkvæmt beiðni sýslunefndarinnar í Suður- 
Þingeyjarsýslu og samþykki amtsráðsins í norður- og austuramtinu, vil jeg hjer með veita 

tjeðri sýslunefnd í viðbót við áður veitt 1500 kr. lán, 300 kr. lán úr viðlagasjóði til að 

fullgjöra alþýðuskólahús í Hljeskógum í Grýtubakkahreppi og til áhaldakaupa handa skól- 
anum, þannig að lán þetta endurborgist og ávaxtist ásamt hinu áður veitta 1500 kr. 
láni, á 28 árum með 6'/o árlega. 

Brjef landshöfðingja til amtmannsins yfir norður- og austuramtinu um skyldu 

til að leysa borgarabrjef til verzlunar. — Með þóknanlegu brjefi, dags. 10. f. m., 
hafið þjer, herra amtmaður, skotið þeirri spurningu til minnar úrlausnar, hvort hinum 

núverandi eiganda að verzlunum þeim á Húsavík, Vopnafirði og Berufirði, sem kenndar 

eru við Örum & Wulff, beri eigi samkvæmt 2. gr. laga 7. nóvember 1879 um breyting 

á eldri lögum um siglingar og verzlun á Íslandi, að leysa borgarabrjef til verzlunar á 

nefndum stöðum og greiða fyrir gjald það til hlutaðeigandi sýslusjóða, sem ákveðið er í 
nefndri lagagrein. 

Út af þessu skal yður hjar með þjónustusamlega til vitundar gefið til þóknan- 
legrar leiðbeiningar, að þar sem hinn núverandi eigandi ofannefndra verzlana er orðinn 

einkaeigandi þeirra, eptir að ofan-áminnst lög 7. nóvember 1879, öðluðust gildi, þá get- 
ur að minni ætlun enginn efi á því leikið, að hann er skyldur til að kaupa borgara- 
brjef til verzlunar, samkvæmt 2. gr. í optnefndum lögum, á hverjum þeirra þriggja staða, 

þar. sem hann hefur verzlun. 

Brjef landshöfðingja til póstmeistarans í Reykjavík um póstávísanir til út- 
landa frá Ísafirði, Akureyri og Seyðisfirði. — Á síðasta alþingi var borin upp tillaga 
til þingsályktunar um, að beina þeirri áskorun að landshöfðingja, að hann gjöri ráðstöf- 

un til, að póstávísanir verði gefnar út af póstafgreiðslumönnum á Ísafirði, Akureyri og 
Seyðisfirði með sömu kjörum og hjá póstmeistaranum í Reykjavík. Eptir að bent hafði 
verið á, að það stæði ekki í valdi landshöfðingjans að koma þessari ráðstöfun í kring að 
svo stöddu, var umgetin tillaga tekin aptur, en jafnframt var því lýst yfir af uppá- 

stungumanni, að hann bæri það traust til landsstjórnarinnar, að hún mundi gjöra það 

sem Í hennar valdi stæði, til þess að gjöra mönnum hægra fyrir með að senda peninga 
frá áðurnefndum póstafgreiðslustöðum til Danmerkur og útlanda. 

Eins og yður er kunnugt, herra póstmeistari, verður póstafgreiðslumönnum hjer 

á landi eptir gildandi samningum við póstumdæmi erlendis og öðrum ákvörðunum, 

ekki falið á hendur að gefa út póstávísanir til Danmerkur eða útlanda, en hins vegar 
virðist ekkert geta verið því til fyrirstöðu, að póstafgreiðslumennirnir á áðurnefndum 
stöðum, hafi til reiðu eyðublöð undir póstávísanir handa þeim, sem senda vilja peninga 
á þenna hátt til útlanda, og þá jafnframt leiðbeini þeim með, að fylla út í eyðublöð 

þessi, og að póstafgreiðslumennirnir því næst taki við póstávísununum útfylltum, ásamt 

peningum þeim, sem þær hljóða um, og sendi hvorttveggja til póststofunnar í Reykja- 
vík, en vitaskuld er það, að þeir sem peningana senda, verða auk hins lögboðna póstá- 
vísanagjalds að greiða burðargjald og ábyrgðargjald undir hina sendu peninga, frá hlut- 
aðeigandi póstafgreiðslustað til Reykjavíkur. Með þessu fyrirkomulagi má gjöra mönn- 

um mögulegt án nokkurs verulegs aukakostnaðar eða fyrirhafnar, að senda peninga í 

póstávísun frá optnefndum póstafgreiðslustöðum til Danmerkur og útlanda. 
Jeg skal því þjónustusamlega skora á yður, herra póstmeistari, að gjöra nauð- 

'synlegar ráðstafanir til, að póstafgreiðslumennirnir á Ísafirði, Akureyri og Seyðisfirði, hafi 

næg eyðublöð undir póstávísanir til afnota handa þeim, sem senda vilja peninga í póst- 
ávísun til Danmerkur eða útlanda, og jafnframt að segja tjeðum póstafgreiðslumönnum 
fyrir um það, sem með þarf í áminnstu efni. 

Brjef landshöfðingja til biskupsins yfir Íslandi um niðurlagningu Mosfells- 
og Gufuness kirkna og bygging nýrrar kirkju á Lágafelli. -- Eptir að hafa meðtek- 
ið þóknanleg brjef yðar, háæruverðugi herra, 4. og 14. þ. m. og skjöl þau, er þeim 

fylgdu, vil jeg hjer með samkvæmt tillögu yðar og ályktun hjeraðsfundarins í Kjalarnes- 

Þingi 10. þ. m., fallazt á: 

1. að lagðar verði niður í Mosfells prestakalli kirkjurnar á Mosfelli og í Gufunesi, þó 

að óskertum rjetti prestsins til prestsmötu af Gufunesi, og 

2. að í þeirra stað verði byggð kirkja á Lágafelli, sem sje hæfilega stór fyrir hinar


